
F010-002r,01 WILHELMVS· EPISCOPVS· EVSTETENSIS· EX· FAMILIA· REICHENAW· NATUS·
HEC· IMPRIMI· FECIT· ANNO· DNI· M· CCCC· LXXXVI Dem hochwirdigen furſten vnd hern̄ hrn̄ wilhelm
biſchoue zw eyſtet geborn aus dem geſlecht Reichenaw meinem genedign̄ hern̄ entbeute ich Mathes Roriczer die czeit
Tumbmaiſter zu Regennſpurg Mein gehorſam vntertanig dinſt Zuuoran willig vnd berait Genediger her nachdē ewer
furſtlich gnaden der freyen kunſt geometrien Nit allain biſhere ein liebhaber vnd furdrer Sunder auch das die jn der
herczen vernuft vnd verſtantnuſz kome die ſich dˢ gebrauchn̄ vn̄ neren muſſen beuor damit dy mangel vnd gebrechen
durch die So ſich dˢ annemen vnd nit gruntlich verſteen auſgereutet verkomen vnd ſolche kunſt ge
F010-002v,01 meinem nucz zugut auſgepraitet vnd offenware an das liecht gebracht werde ye vū albegn̄ begirlich jn
meynung willen vn̄ furnemē geweſen vn̄ noch ſein Alſdann ewer gnaden derhalben mermaln̄ mit mir rede gehabt haben
Ewer gnaden guetn̄ willn̄ zubeſetign̄ vn̄ gemeinē nucz zufrumen So doch ein yde kunſt materien form vnd maſſe Hab jch
mit der hilff gotes ettwas berurter kunſt dˢ geometrey zuerleutern̄ Un̄ am erſtn̄ daſmale den anefang des auſzgeczogens
ſtainwerchs wie vn̄ jn welcher maſs das auſz dem grunde dˢ geometrey mit auſtailung des zirckels herfurkomen vnd jn
die rechten maſſe gebracht werden ſolle Zuerclern furgenomen vnd jn diſen hernachberurten form mit einer claínen
auſlegung geczogn̄ Und nit allein aus mir ſelbs sundˢ vor auch durch die alten der kunſte wiſſende Und nemlichen dj
iungkhrn̄ von prage erclaret jſt Euer furſtlich gnad vnd die Die ſolhe kūſt verſteē Bittende ſolh mein furnemen Nit das
jch es auſz beſunderen rome Nur allein gemeinem nucz zugut furegenomene hab zugedencken vn̄ wo das zv peſſern̄ waire
Zw peſſern̄ wann wo das frucht bringn̄ verreˢ die ku͗nſte leūtern̄ vnd erclern̄ wille WIlt dv ain grvndt reyſſn̄ czw ainer
vialen: nach ſtainmecziſcher art: avſz der rechten geometrey So heb an vn̄ mach ain virvng als hernach be
F010-002v,02 czaichnet iſt mit den pvchſtabn̄: a: b: c: d: vn̄ das vō: a: piſz czvm: b: vn̄ vō: b: piſz czvm: d vn̄
vō: d: piſz czvm: c: vn̄ vō: c: piſz czvm: a. ain weyt ſey als jn dˢ nach gemachtn̄ figvr: Darnach mach dy vyervng gleich
jn der vorign̄ groſz vn̄ tail vom: a: piſz avf das: b: jn czway gleiche tail da ſecz ain: e: Deſgleichn̄ vō. b piſz czvm: d: da
mach ain: b: vn̄ vō: d: piſz czvm: c: da mach ain f: deſzgleichn̄ vō: c: pis czvm: a: da mach ain: g: Darnach czvich: ain
liny vō: e: jn das: h: vn̄ vō: h: jn das: f. vō: f: jn das: g: vō g: jn das: e: des ain exempel jn dˢ naeh gemachtn̄ figvr:
Darnach mach dy obgemachtn̄ firvng gleich jn dˢ vorign̄ groſz vn̄ tail vō. e. jn das. h. jn czway gleiche tail da ſecz ain.

k. Deſgleichn̄ vō. h. jn das. f· da ſecz ain. m. desgleichn̄ vō. f. jn das. g. da ſecz ain. l. deſgleichn̄ vō. g. jn das. e. da
ſecz ain. i. darnach czvich ain Liny vō e jn das h vn̄ vō h jn das f vn̄ vō f jn das g vnd vom g in das e des ain exempel in
der nach gemachtn̄ figvr Darnach mach dy czwv vyervng abcd vnd iklm gleich jn der vorign̄ groſz Und dy vyrvng ehgf
dy ker vm des ain exempel jn dˢ nach gemachten figvr Darnach mach dy vyervng gleich wye yeczvn̄ am negſtn̄ gemahet
iſt vnd czvich dy liny. i.l. pis an dy liny. e.h. da mach ain. n. das mach avf den vyer ortn̄ des ain exempel jn dˢ negſtn̄
figvr Darnach tail vō. i. czvm. n. jn drev tail mit pvncktlen als hernach beczaichnet iſt: Darnach nim czway tail dˢſelwign̄
pvnckt mit ainem czirkel vn̄ ſecz den czirkel mit ainem ort jn das. n. vn̄ mach ain. o. avf dˢ liny. e.h. czwiſchn̄ baidn̄.
n. das mach an dn̄ vyr ortn̄: Darnach ſecz den czirkel mit ainem ort jn das. o. vn̄ mach mit dem czirkel vō n. piſz vnter
das. o. doch das vō. o. piſz avf dy liny. j.k. ain riſz daravf des czirkels riſz bleibt des ain exempel jn dˢ nachgemachtn̄
figvr Darnach mach dy vyrvng vn̄ pvchſtabn̄ gleich wie iczvn̄ gemacht iſt vn̄ leg ain richtſcheit odˢ linial avf das. n. bei
dem. e. avf der lini. e
F010-002v,03 h. vn̄ avf das. n: pei dem. f. avf dˢ linj. f.h. vn̄ mach ain lini vō n. gegen dem. a. da mach ain.
p. deſgleichen von dem andern. n. gegn̄ dem. d. da ſecz ain. q. Darnach mach ain lini von dem. n. pei dem. e. neben
dem. a. da ſecz ain. r. Deſgleichn̄ vō dem. n. gegen dem. d. da ſecz ain. s. ſolcher lini czwv mach bei dem. b.c. Dar
F010-002v,04 nach dve den czirkel avf von dˢ lini. p. pis czvm. r. darnach ſecz dn̄ czirkel avf das. n. vn̄ mach czwai
tail gegen dem. p. da ſecz ain. t. deſgleichn̄ von dem. n. gegen dem. r. da ſecz ain. v. darnach czvich ain lini vō. t. jn
das. v. darnach tail vō. r. pis czvm. v. jn czway gliche tailda ſecz ain. r. darnach ſecz denſelben czirkel mit ainem ort avf
das t. vn̄ mach aín pūckt avf dˢ lin gegen dem. n. da ſecz ain. y. darnach vō v. gegen dem u. da ſecz ain. z. Darnach
czvich ain lini vō. x. jn das. y. vn̄ vō. x. jn das. z. das mach gleich avf den andern ortern alſo So iſt der grvndt berait:
Darnach tail vō. a. jn das. b. jn czway gleiche tail da ſecz ain ſolich. dˢ. deſgleichn̄ vntn̄ czwiſschn̄ dem. c. vn̄. d. da ſecz
avch ain ſolich dˢ.. vn̄ czvich ain lini von dem. dˢ: jn das andˢ Dyſelwign̄ linj merck wan jn dem avſczvg wirt ſy genēt der
mittelriſz Alſo iſt der grvndt czv der vialn̄ gar gemacht Des ain exempel jn der nachgemachtn̄ figvr Darnach wen du dy
vbrigē riſſ naher tuſ dˢ mā nit bedarf dn̄ nvr zv dˢ auſztailung ſo gewint es ain ſolche geſtalt als hy vntn̄ verzaichnet ſtet
Darnach wiltu den grunt dˢ fialn̄ auſzczihen ſo mach ain riſz nach der leng vberſich Denſelbn̄ riſz merck der wirt gehayſſen
der mittelriſ jn dem auſzczug dˢ fialn̄ Darnach nim dy weitn̄ jn dem grūt dˢ fialen mit ainē czirkel von dem. a. pis czv dē.
b. dˢſelbn̄ weitn̄ vj mach auf den mittelriſz der obn̄ gemelt iſt vnd mach vntn̄ ain. s. vn̄ obn̄ ain. r. des ain exempel nebn̄
dˢ geſchrift veˢczaihnet iſt mit der czal. i. ij. iij. iiij. v. vj Darnach mach dy negſtn̄ figur wider mit ſeinen puchſtaben vnd
czal vnd mach ain lini obn̄ bey dē. r. da mach czwē puchſtabn̄. x. y. desgleichn̄ vntn̄ pey dˢ. s..t..v. darnach ſecz ain
czirkel in den mittelriſſ dˢ fialn̄ gruntlen auf dˢ lini. a.b. vn̄ czeuch den czirkel auf pis in das. a. odˢ in das. b wan das ain
weit iſt alſo nim denſelben czirkel vnveˢruckt vn̄ ſecz in auf dē mittelriſ des auſzugs auf das. r. vn̄ mach ain puncktlein auf
dˢ lini. x
F010-002v,05 .r.y. gegen dem. x. da ſecz ain. a. darnach ſlach den zirkel vm gegn̄ dem. y. vn̄ mach ain. b. des
F010-002v,06 gleichn̄ ſecz den vnuerructn̄ zirkel vntn̄ auf das. s. vn̄ mach auch auf yede ſeytn̄ der lini. t.s.v ain
punctlen mit den puchſtabn̄ verzaichnet. c. vn̄. d. des ain exempel in dˢ figur zvnegſt neben der geſchrift gemacht ſtet
Darnach mach dy negſtn̄ figur wider mit ſeinen puchſtabn̄ vnd czal vn̄ ſecz ain zirkel mit ainem ort auf das. a. in dem
gruntlen dˢ fialn̄ vn̄ zuich in auf pis zum. b. dyſelbn̄ weitn̄ ſecz mit ainem ort vntn̄ auf den puchſtabn̄. c. in den mittelris
des auſzugs vn̄ mach mit dem zirkel ain punckt vberſich auf der lini. c..a. vn̄ bo dˢ zirkel ent do mach ain. o. deſgleichn̄
dv auf der andern ſeiten vom. d. piſz czv dem. b. vberſich vn̄ bo dˢ zirkel ent vberſich auf dˢſelbn̄ lini gegn̄ dē b do mach
ain. p. darnach zuich ain lini vō dem. o. piſz in das. p. wirt dy lini. o..i..p. Darnach ſecz den zirkel auf den mittelris in
dem gruntlein dˢ fialn̄ auf dˢ lini. e.h. vn̄ czuich den zirkel auf pis zv dē. e. odˢ zv dē. h. wā es ain weit iſt dyſelbn̄ weit
ſecz mit ainem ort auf den mittelriſ des auſzugs auf das. i. vn̄ mach ain punckt zv paiden ſeiten anf dˢ lini. o..i..p. vn̄ ſecz
czwen puchſtabn̄ da
F010-002v,07 hin. e..f. vn̄ gleich dyſelbn̄ weiten mach oben auf deˢ lini. x.r.y. vn̄ ſecz auch dy czwē puhſtaqn̄
dahin. e. f. darnach ſecz dē zirkel auf dē mitelriſſ in dem gruntlein der fialen auf der liny. e.h. vn̄ czuich in auf pis an dy
liny. a.b. vnd nim dy
F010-002v,08 ſelben weiten vnd ſecz mit ainem ort auf den mitelriſ des auſzugs auf das. o. vnd darnach avf das.
p. vnd mach avf yeder ſeytten abercſ ain puchſtabn̄ das ſen dy. m. n. darnach zuich ain lini vberczwerch vō dem. m. pis
czvdem. n. dar
F010-002v,09 nach zeuch ain lini vō dē. e. pis zv dem. m. des
F010-002v,10 gleichn̄ ain lini vō dē. f. pis zv dem. n. Darnach ſecz dē zirkel mit dē ort in dē gruntlein dˢ fialen auf
dē mittelriſ dˢ liny. e. vn̄ zeuch dē zirkel auf pis zw dˢ liny. i..k. dyſelbn̄ weytn̄ ſecz auf den mittelriſ des auſzugs auf dz. i.
vn̄ mach ain pūckt vberſich do ſecz ain.4. dahin darnach zuich ain lini vberzwerch wirt dy lini. g..4..h. Darnach nym dy
weitn̄ wideˢ jn dem gruntlein vnd ſecz dy
F010-002v,11 ſelbn̄ weitn̄ auf den mittelriſſ des auſzugs auf.4. vn̄ mach ain pūckt vberſich do mach ain.2. do
F010-002v,12 hin darnach zuich ain lini vbeˢzwerch wirt di lini k.2.l. darnach ſecz dē zirkel auf dˢ mittelriſ dˢ fialn̄
gruntlein auf dy lini. e..h. vn̄ zuich dē zirkel auf pis zv dem. n. vnd ſecz dyſelben weiten auf den mittelriſz des auſzugs
auf das.4. vn̄ auf jdeſeitn̄ ain pūckt auf dˢ lini. g.4.h. vn̄ dyſelbn̄ puhſtabn̄ ſecz dahin desgleichn̄ dv jm auf dˢ obern lini.
x.y auch vn̄ mach dj puhſtabn̄ auch dahin auf ideſei

F010-002v,13 tn̄ ain. g. h. darnach ſecz dē zirkel auf dē mittelriſ auf der lini. e..h. jn dem grūtlein vnd czuich den
zirkel auf pis zv dem. o. vnd ſecz denſelbn̄ zirkel auf das.2. jn dem auſzug vn̄ mach auf yde ſeitn̄ ain pūckt dy pūckt werdn̄.
k.. l. Darnach zuich dy lini vberſich al zvſamen. k. vn̄. k.. l. vn̄. l.. g vn̄. g.. h. vn̄. h. des ain exempel an dem plat veˢ
F010-002v,14 czaichnet iſt wen dv das wider vmher kereſt Darnach wē dv dy riſſ al noher tuſt vnd dv czal vn̄
puhſtabn̄ ſo pleibt nur allain das not iſt zw der fialen des ain exempel nebn̄ der geſchrift do gemacht ſtet vnd das haiſt der
leib der fialen. Darnach wiltuden riſen machen auf den leib dˢ fialn̄ ſo mach auch ain mittelriſ vn̄ dˢſelb riſ ſol der weitn̄.
vij. hoch ſein als von dem. a. pis zv dē. b. in dē grūlein dˢ fialn̄ iſt als dan̄ daneben der geſchrift mit deˢ czal veˢczaichnet
iſt da mach vntn̄ ain. a. vn̄ obn̄ ain. b. darnach ſecz dē zirkel auf den mittelriſſ jn dem grūlein auf dˢ linj. e.h. vn̄ laſz
den zirkel mit ainem ort ſten auf dēſelbn̄ mittelriſſ vn̄ dv jn auf pis zw dem. e. odˢ. h. vn̄ ſecz dēſelbn̄ zirkel vntn̄ auf dē
mitelriſ des riſn̄ auf das. a. vnd mach auf yede ſeiten ain punckt mit den puchſtaben beczaichnet. c. vnd. d. Dar
F010-002v,15 nach ſecz den zirkel auf das. o. jn dem grūtlein dˢ fialen vnd dv jn auf pis czw dem. n. denſelben
zirkel ſecz darnach obn̄ auf dē mittelriſ des riſen auf das. b. vn̄ mach auf yde ſeitn̄ ain punckt veˢ
F010-002v,16 czaichnet mit den puchſtabn̄. e.. f. Dv magſt dz auch wol vm ain beſchaidēs claineˢ machn̄ dar
F010-002v,17 nach ziuch ain linj von dem. e. pis zv dē. c. des
F010-002v,18 gleichn̄ vō dē. f. pis zv dē. d. Des ain exēpel zv
F010-002v,19 negſt nebn̄ dˢ geſchrift gemacht ſtet dz wirt dar
F010-002v,20 nach gehaiſſen der anfang des riſen zv der fialn̄ Darnach mach den riſen dˢ fialen widˢ mit ſeinen
puchſtabn̄ vnd czal vn̄ tail den mittelriſſ vbeˢſich auf vō dē. a. pis zv dˢ andern czal jn drew gleiche tail da ſecz czwē
puchſtabn̄ hin czwiſchn̄ dem. a. vnd der andern czal das ſein dy. g.. h. Darnach ſecz den zirkel auf den mittelriſſ jn dem
gruntlein der fialen auf der liny. a..b. vn̄ czuich jn auf pis jn das. a. odˢ. b. wan̄ das ain weit iſt vn̄ ſecz dy
F010-002v,21 ſelbn̄ weitn̄ auf den mittelriſſ des riſen vntn̄ auf das. a. vnd mach auf yde ſeiten ain punckt be
F010-002v,22 czaichnet mit dē puchſtabn̄. i.. k. darnach zuich ein linj vō dē punckt. h. auf dem mittelriſſ des
riſen pis zv dem. i. desgleichn̄ widˢ von dem. h. auch ain riſ jn dz. k. darnach mach ain linj vber
F010-002v,23 czwerch auf den mittelriſ do das. h. ſtet wirt di linj. l..m. Darnach nim dy weitn̄ von dē. i. pis czv
dem. c. an dem riſen dˢ fialen dyſelbn̄ weitn̄ ſecz mit ainem ort auf das. h. vnd mach auf yde ſeiten ain punckt mit dē
forigen puchſtaben ver
F010-002v,24 czaichnet. l.. m. Darnach zuich ain linj von dem. l. pis zv dem. d. dergleichn̄ von dem. m. pis zv
dem. c. des ain exempel an der figur nebn̄ an deˢ geſchrift gemacht ſtet Darnach mach dy negſten figur wider mit den
puchſtabn̄ vnd zaln̄ Darnach ſchaw wo dy linj von dem. l. pis jn das. d. vn̄ dy linj von dē. h. pis zv dem. i. vbeˢainander
gen do mach ain. n Desgleichn̄ wo dy linj von dem. m. pis jn das. c. vn̄ von dem. h. pis in das. k. vberainander gen do
mach ain. o. Darnach mach ain linj vbeˢ
F010-002v,25 czwerch obn̄ pey der andern zal wirt dy linj. p.ij
F010-002v,26 q. Darnach ſecz dē zirckel auf dz. n. jn dē grūln̄ dˢ fialn̄ vn̄ zuich dē zirckel auf piszv dē. o. gleich ſo
weit ſollen dy puchſtaben vonainander ſten mit iren puncktlein auf der iczgemeltn̄ linj. p..ij
F010-003r,01 .q. Darnach zuich ain linj von dem. p. pis zv dē. n. desgleichen von dem. q. pis zv dem. o. Dar
F010-003r,02 nach nim dy weitn̄ vntn̄ an den riſen von dē. i. pis jn dz. c. vn̄ ſecz dyſelbn̄ weitn̄ auf dy andern zal
vn̄ mach ain punckt auf dem mittelriſ abercz do ſecz ain. r. Darnach von dem. r. aber ſo weit abercz do mach ain. s.
Darnach mach auf dē. r. vn̄ auf dem. s. pey idem puchſtabn̄ ain linj vber
F010-003r,03 czwerch Darnach nim dy weitn̄. r..s. jn dē riſn̄ vn̄ ſecz den zirkel auf dz. r. vn̄ mach auf jde ſeitn̄ ain
punckt mit dē puchſtabn̄. x.. y. Desgleichn̄ ſecz dyſelben weitn̄ auf das. s. vn̄ mach auf yde ſeitn̄ ain punckt mit den
puchſtaben. t.. v. Dar
F010-003r,04 nach zuich ain linj vō dē. x. zv dē. t. Desgleichn̄ vō dem. y. zv dem. v. Des ain exempel do nebn̄
der geſchrift ain figur gemacht ſtet. Darnach willdu dy plumen zv dem riſen deˢ fialen machen ſo tu im alſo mach dy
negſtn̄ figur widˢ abeˢ dw darfſt kain ziffer odˢ puchſtabn̄ dar
F010-003r,05 zv machn̄ dan allain auf dem mittelriſ vntn̄ das. a. vn̄ obn̄ dz. b. Dar
F010-003r,06 nach ſecz ain zirkel auf das. a. jn dem gruntlein dˢ fialen vnd zuich den zirkel auf pis zv dem. b.
dyſelbn̄ weitn̄ ſecz mit ainem ort auf das. b. jn dem mittelriſſ des riſens dˢ fialen vn̄ mach ain pūckt vnteˢſich auf dē
mitelriſz do mach ain. c. Darnach mach ain linj vbeˢczweˢch durch das. c. wirt dy linj. d.c.e. Darnach ſecz den zirkel auf
dē mittelriſ jn dē grūtlein auf dˢ linj. a.b. vn̄ zuich dē zirkel auf pis zv dē. a. odˢ. b. wan das ain weit iſt dyſelben weit
ſecz auf dz. c. jn dem riſen dˢ fialen vnd mach auf jde ſeiten ain pūckt mit den puchſtaben. d. e. Darnach tail dy weitn̄ jn
dem grūtlein dˢ fialen von dē. a. pis zv dē. b. jn drew gleiche tail ſā alſo wā dz iſt djſelbig weit acdb vn̄ dy czwen puchſtbn̄.
c.. d. cziwſchen dem. a. vn̄ dem. b. das tail in drew tail Darnach ſecz den zirkel auf das. a. vn̄ zuich den zirkel auf dˢ linj
dy jn drew gleihe tail getailt iſt pis zv dem. d. das ſen czwaitail dj
F010-003r,07 ſelbn̄ weitn̄ ſecz auf das. c. an dem riſen dˢ fialen vn̄ mach ain punckt vnterſich gegen dem. a. auf
dem mittelriſſz des riſens da ſecz ain. f. Darnach mach ain lini vberczwerch wirt dy linj. g..f..h. Darnach zuich ain linj
von dem. d. in das. g. desgleichn̄ von dem. e. in das. h Darnach ſecz den zirkel auf den mitelriſſ auf dˢ lini. a..b. vnd
zuich in auf pis auf dy lini. e..h. in dem gruntlein dˢ fialen dyſelbigē weitē ſecz auf das. b. in dem riſen dˢ fialen vn̄ mach
ain pūckt auf dē mittelriſz des riſēs dˢ fialn̄ vnteˢſich do mach ain. i. Darnach zuich ain linj vbeˢ

F010-003r,08 zwerch jn demſelbn̄. i. Darnach tail von dem. e. pis zv dem. h. an dˢ plumē des riſē dˢ fialn̄ jn drew
gleiche tail da ſecz dy cwē puhſtabn̄. l. m. Darnach ſecz den zirkel auf dasſelbig. l. vn̄ zuich jn auf pis zw dem. b. dyſelbig
weitn̄ ſecz obn̄ auf das. i. vnd mach vnterſich ain punckt auf dem mittelriſ des riſens dˢ fialen do mach ain. k. jn dem
F010-003r,09 ſelben. k. mach auch ain linj vberzwerch Darnach ſecz den zirkel auf den mittelriſ jn dem grunt auf
dˢ linj. i.k. vnd zuich jn auf pis zv dem. i. oder. k. wan das ain weit iſt dyſelbn̄ weiten ſecz auf das. i. jn dem riſen dˢ
fialen vn̄ mach auf yde ſeiten ain pūckt mit den puhſtabn̄. n. o. desgleichn̄ ſecz dj jcz gemelt weit auf das. k. jn dem
riſen dˢ fialen vn̄ mach auf yde ſeitn̄ auch ain punckt mit den puchſtabn̄. p. q. Darnach zuich ain linj vō dem. n. pis zv
dem. p. Desgleichn̄ ain linj vō dē. o pis zv dem. q. Darnach ſecz den zirkel auf das. c auf den mittelriſ des riſens dˢ fialen
vn̄ zuich den zirkel vberſich auf pis zv dem. k. dyſelbn̄ weitn̄ ſecz mit ainē ort auf das. f. jn dēſelbn̄ mittelriſ vn̄ mach
vnterſich ain punckt mit dē puhſtabē r. vn̄ mach ain riſ vbeˢzweˢch durch das. r. Dar
F010-003r,10 nach nim widˢ dy forign̄ weitn̄ von dē. i. pis zv dem. k. jn dem riſen dˢ fialē vn̄ ſecz mit ainē ort auf
dz. r. vnd mach ain pūckt vnteˢſich auf den
F010-003r,11 ſelben mittelriſ do mach ain. s. vnd mach auch ain riſ vbeˢzwerch durch das. s. Darnach ſecz dē
zirkel auf dē mittelriſſ an dˢ linj. e.h. jn dē grn̄tlē dˢ fialn̄ vn̄ zuich den zirkel auf pis zv dē. e. odˢ. h wan das ain weit iſt
dyſelbn̄ weit ſecz auf das. r. an dem riſen dˢ fialen vn̄ mach auf jde ſeiten ain pūckt mit den puchſtabn̄. t. v. Desgleichn̄
ſecz dy jcz gemelt weit auf dz. s. jn dem riſen vn̄ mach auch auf jde ſeiten ain pūckt mit dē puch
F010-003r,12 ſtabn̄. x. y. Darnach zuich ain linj vō dem. t. piſ zv dem. x. Desgleichn̄ vō dem. v. pis zv dem. y
Des ain exempel jn der figur Darnach wildv dy poſſen an den riſen deˢ fialen machn̄ auſ dē grūt ſo mach dē riſen widˢ
wy am negſtn̄ gemacht jſt abeˢ dv darfſt kain puhſtabn̄ nit ſeczē Nvr vntn̄ dy. e. a. f. vn̄ obn̄. c. d. wā du wirſt andˢ
puchſtaben ſeczen wan̄ dˢ puchſtaben ſunſt zv vil wurdn̄ Darnach tail den riſ von dem. c. pis cz dem. e. jn. vj. gleiche
tail Desgleichn̄ vō dem. d. pis zv dem. f. vn̄ leg ain winkelmaſſz auf jde zal beſūdˢ auf dˢ linj. c.e. Un̄ desgleichen auf
dˢ linj. d.f. vn̄ mach riſlē nag dē winkelmaſſz Darnach ſecz den zirkel auf den mittelriſ jn dem grūtlen dˢ fialen do dy
firūg dˢ poſſē jngeriſſn̄ ſtet vn̄ zuich dē zirkel auf pis auf dz. r. djſelbē weitē ſecz auf dz. a. an dē riſē dˢ fialē vn̄ mach auf
yde ſeitn̄ ain pūckt auf dˢ linj. e.a.f. wan̄ dy puncke werdn̄ weiter auf dˢ linj raichn̄ den das. e. odˢ. f. vn̄ dyſelbn̄ pūckt
veˢzaichnet mit den puchſtabn̄. g. vn̄. h. Darnach nim dyſelben weiten an dem riſen dˢ fialen von dem. e. piſ zv dem. g.
dyſelbig weit ſecz obn̄ auf dz. c. desgleichn̄ auf dˢ andern̄ ſeiten ſecz auf dz. d. vnd mach auf yde ſeiten ain punckt mit den
puchſtaben veˢzaichnet. i. k. Dar
F010-003r,13 nach zuich ain linj von dem. i. pis zv dem. g. Des
F010-003v,01 gleichen mach ain linj vō dem. k. pis zv dem. h. Darnach ſecz den zirkel auf das. n. jn dē grut̄lein
da dy firung der poſſen geriſſen ſten vn̄ zuich den zirkel auf vber dy linj. a.d. zv dem negſten. n. wā dyſelben czway.
n. noher peyainandˢ ſtē da ſtet nur ain. e. daczwiſchen dyſelben dick oder weit ſecz auf jde zal peſundeˢ vnd heb an vnten
an dem. e. vnd mach pnncktlen vberſich mit den puchſta
F010-003v,02 ben beczaichnet. k. l. m. n. o. p. vnd auſſ denſelben puchſtaben zuich ain linj pis auf dy linj. i.g.
Des
F010-003v,03 gleichen auf dˢ andern ſeiten pis auf dr linj. k..h. Des ain exempel neben der geſchrift gemacht ſtet
vnd das haiſt dˢ riſen auf dr fialen. Darnach ſo ſecz den riſen der fialen auf den leib der fialen vnd du al tailriſſ noher ſo
bleibt nur dy rechten riſſ dy noturftig ſein jn dˢ fialen Dar
F010-003v,04 nach ſo haiſt dj figur ain rechte fialē auſ gezogē auſz dem grunt Des ain exempel zunegſt neben
der geſchrift gemacht ſtet dˢ grūt vn̄ der auſzug Alſo hat ain ent dz puechlē dˢ fialē gerechtikait ANNO DOMJNJ. M..
CCCC.. LX

